BLOQUE lll: O PERIODO DA RESTAURACION BORBONICA

TEMA 17. ARESTAURACION BORBONICA S.XIX (Retorno da monarquia,

Constitucion 1876 e vida politica)

Sempre tendo en conta a informacién subministrada polos documentos, o alumnado explicara as
bases do sistema da Restauracion ou sistema canovista (a sua xénese conservadora,
monarquia constitucional doutrinaria, o “turnismo” ou quenda pacifica de partidos) e a
Constitucion de 1876 nos seus trazos fundamentais (soberania compartida Coroa/Cortes, papel
esencial da monarquia no nomeamento dos gobernos...). Tamén debera facer referencia a

consolidacion do sistema canovista a través da configuraciéon da “quenda pacifica” e ao

funcionamento dun modelo politico marcadamente oligarquico e fraudulento.

O réxime da Restauraciéon borbdénica (1875-1923)

A inestabilidade politica durante o Sexenio Democratico favoreceu os plans de
Antonio Canovas del Castillo para restaurar a monarquia borboénica. Progresivamente
foi tecendo unha ampla rede de apoios entre grupos de militares, aristécratas e
burgueses, temerosos do avance das conquistas democraticas que se produciran durante
o Sexenio. Tras convencer a Sabela Il de que abdicase en favor do seu fillo Alfonso en
1870, este foi enviado & Academia militar de Sandhurst, onde se educaban os reis
ingleses. Ali publicou, o 1 de decembro de 1874, o manifesto no que se presentaba como
un monarca constituciona, catolico e liberal. O 29 de decembro dese mesmo ano o
xeneral Martinez Campos pronunciouse a favor da monarquia e proclamou a Alfonso XllI
como rei de Espaia. Inicidbase asi o periodo cofiecido como Restauraciéon borbodnica,
no que se diferencian as seguintes etapas: o reinado de Afonso Xl (1875-85), a
rexencia de Maria Cristina de Habsburgo (1885-1902) e o reinado constitucional de
Afonso XIII (1902-23).

1. O reinado de Afonso XIl. (1875-1885)

Afonso XIl chegou a Espafia en xaneiro de 1875, nomeando presidente do Goberno a
Canovas. Unha vez no poder, sentou as bases politicas do novo réxime.
AS BASES DO SISTEMA DA RESTAURACION




Para Canovas, un liberal conservador pero pragmatico e posibilista, existian dous
principios indiscutibles sobre os que debia asentarse o sistema politico en Espafa: o
principio monarquico hereditario personificado pola Coroa na familia de Afonso XIl, que
representaba a tradicion e a unidade espafiola, e o principio da liberdade exercido polas
Cortes que representaban a vontade da nacién. Ambos principios debian sustentar o
poder e compartir a soberania contrapofiéndose e dando equilibrio ao sistema. Pero unha
vez asegurados estes principios todo o demais podia ser obxecto de discusion.

De acordo coas suas ideas os sistema debia basearse en:

a) Monarquia constitucional conservadora como forma de Estado e de goberno.

b) Soberania compartida entre a Coroa e as Cortes: o Goberno debia ser nomeado
pola Coroa pero para poder desempenar a sua tarefa con comodidade debia contar coa
maioria parlamentaria nas Cortes, maioria que, se era necesario, se fabricaba mediante a
manipulacion dos resultados electorais a través da fraude e da actuacién dos caciques.
c) Bipartidismo: a existencia de dous grandes partidos monarquicos -un no Goberno e
outro na oposicidn- que se alternarian no exercicio do poder. Liderado por Canovas
formouse o Partido Conservador, no que se incluiron os antigos moderados e membros
da Unidn Liberal, e dirixido por Sagasta creouse o Partido Liberal, formado polos antigos
progresistas e demaocratas moderados.

d) Alternancia pacifica nos gobernos baseada na quenda de mutuo acordo entre as
forzoas monarquicas agrupadas no Partido Conservador e no Partido Liberal: cando un
Goberno tifa dificultades para gobernar ou sufrira un forte desgaste politico por un
determinado conflito, a Coroa nomeaba como presidente de Goberno ao xefe do partido
que estaba na oposicién. Para que puidese gobernar cun amplo apoio parlamentario, o rei
decretaba a disolucion das Cortes e a convocatoria de eleccidéns xerais; desde o poder, o
novo goberno preparaba ditas elecciéns (que necesariamente tifia que gafar) para ter
maioria nas Cortes, situacion que sempre se cumpriu.

e) Sometemento do poder militar ao poder civil: 0 exército debia estar ausente da vida
politica (o que significaba que non debia ser utilizado polos espadons para realizar
pronunciamentos) e debia estar sometido a autoridade suprema do Estado; por iso, o rei
debia ter o mando supremo das forzas armadas (rei soldado).

f) Transaccionismo en materia de dereitos e deberes.



A CONSTITUCION DE 1876

Canovas convocou eleccidons constituintes para asentar as bases politicas da
monarquia. As novas Cortes (con maioria de deputados do Partido Conservador)
aprobaron a Constitucion de 1876 na que se establecia o modelo politico que
responndia a unha monarquia constitucional doutrinaria conservadora:

a) A Coroa gozaba de importantes prerrogativas: compartia a soberania coas Cortes,
nomeaba libremente ao presidente do Consello de ministros, sancionaba e promulgaba as
leis, posuia iniciativa legal, tifia dereito de veto, podia suspender e disolver as Cortes,
exercia o mando supremo das forzas armadas e dirixia a politica internacional. Estes
poderes debian ser exercidos por ministros responsables ante as Cortes.

b) Cortes bicamerais constituidas polo Congreso, formado por deputados elixidos polos
cidadans con dereito a voto, e o Senado, formado por senadores vitalicios designados
polo rei a proposta do Goberno, senadores por dereito propio por exercer unha alta
xerarquia no Estado e senadores electivos elixidos polos maiores contribuintes. As duas
camaras tifian iniciativa legal compartida co rei, quedando, na practica, supeditadas a
Coroa.

c) Os dereitos e liberdades aparecian recollidos (sufraxio, prensa, asociacion...) pero
redactados dunha forma imprecisa que necesitaba o seu desenvolvemento en leis
posteriores de inferior rango, o que permitia tanto un tratamento mais restritivo ou
liberalizado de acordo coa vontade do Goberno vixente, sen ter que cambiar a
Constitucion.

d) Catolicismo de Estado, ainda que se recofiecia a liberdade de conciencia e de culto.

En sintese, o réxime politico establecido na Restauracion borbonica foi unha
monarquia constitucional doutrinaria favorable aos intereses sociais, politicos e
econdmicos das clases burguesas e aristocraticas, que mantivo féra do xogo politico a
maioria do pais. Un réxime oligarquico, clerical en moitos aspectos, sen democracia,
pseudoparlamentario, cunha clase politica formada por camarillas de notables unidos para
poder ocupar os cargos publicos nun Estado invertebrado e débil no que o caciquismo
constituia a verdadeira estrutura politico-administrativa do goberno dos pobos. Un réxime
que manifestaba un profundo egoismo dos grupos dominantes, que pretendian asegurar o

monopolio do poder e a sua hexemonia econdémica e social.



O INICIO DA QUENDA

Tras a aprobacion da Constitucion de 1876, parte da oposicion liberal aceptou o
novo sistema.

En 1880 Praxedes Mateo Sagasta fundou o Partido Liberal Fusionista, no que
se integraron liberais progresistas, democratas moderados e descontentos coa actuacion
de Canovas pola sua interpretacion restritiva dos dereitos e liberdades (supresion do
sufraxio universal masculino pola lei de 1878, restricion da liberdade de prensa, de
reunidn e asociacion).

A crecente oposicion parlamentaria a Canovas fixo que o rei Afonso Xll en 1881
chamase a gobernar a Sagasta, iniciandose asi por primeira vez a quenda pacifica entre
liberais e conservadores. Sagasta iniciou a apertura do réxime cunha nova lei de imprenta

menos restritiva (1883) e consentiu a actividade legal das forzas opositoras (republicanas,

socialistas e anarquistas). Pero os problemas internos no seu partido e a axitacién social

e republicana, fixeron que en 1884 o rei chamase de novo a Canovas.

2. A rexencia de Maria Cristina de Habsburgo. 1885-1902

A morte de Afonso Xll en novembro de 1885 a causa dunha tuberclose provocou
unha grande incerteza; a sua viuva Maria Cristina, coa que xa tivera duas fillas, estaba
embarazada.

O PACTO DO PARDO

Ante esta situacidon, os lideres dos partidos dinasticos acordaron, por un lado,
garantir a permanencia do réxime e a vixencia da quenda pacifica no Goberno e, por
outro, agardar a proclamar o herdeiro, por se a criatura que ia nacer fose un varon; este
acordo informal cofiecese como o Pacto do Pardo. Como ratificacion do acordo,
Canovas dimitiu e Sagasta foi nomeado pola raifia rexente novo xefe do Goberno; o
sistema da quenda pacifica quedaba asi definitivamente consolidado. En 1886 nacia
Afonso XIll. A sua nai mostrou unha actitude de prudencia e de escasa intervencion na
vida politica, e sempre en termos marcados pola Constitucion, polo que foi alcumada
dona Virtudes.

- Quenda, fraude electoral, oligarquia e caciquismo

A partir de 1890, Sagasta alternou no poder cos sucesivos lideres do Partido
Conservador: primeiro con Canovas e, tras o seu asasinato en 1897, con Marcelo

Azcarraga e Francisco Silvela. Para garantir esa quenda, tifian que gafiar as eleccions



xerais e ter maioria nas Cortes, o que provocou o falseamento permanente dos procesos
electorais.

Para logralo tiveron que recorrer a fraude electoral e ao desenvolvemento dunha
ampla rede de relacions e influencias baseada no poder de autoridades locais e no
rexeitamento e manipulacion das masas populares. O sistema funcionaba de arriba

abaixo:

— Na cuspide estaba a minoria politica dirixente, os homes dos partidos, senadorres,
deputados, ministros, propietarios de periodicos... que formaban a oligarquia
dirixente entre a que se escollia os candidatos.

— Nun nivel intermedio estaba o gobernador civil que, baixo a orde do ministro de
Gobernacion, colaboraba na elaboracion do encadramento. Para que os resultados
se cumprisen segundo o previsto, debian colaborar os alcaldes (nomeados polo
Goberno e encargados do desenvolvemento do proceso electoral) e a Garda Civil
(que debia manter a orde e evitar as accidns dos opositores).

— Na base desta piramide estaba o cacique local, personaxe que gozaba dunha
grande influencia sobre as autoridades e os veciiios dunha comarca ou territorio,
sobre todo rural, e que empregaba esta influencia en servizo do candidato do

Goerno.

O control caciquil foi unha das pezas basicas do funcionamento da quenda pacifica
de parrtidos, fabricando os resultados electorais a medida do partido que acababa de
asumir o poder (o reparto aproximado era: 60%-70% de actas de deputados para o
partido no poder e 20-30% para o partido na oposicién). Nalguns casos, a forza do
caciquismo permitia que moitos distritos estivesen controlados pola mesma familia ou
saise sempre elixida a mesma persoa; eran os chamados distritos enfeudados.

Calquera método era valido para conseguir o resultado electoral desexado:
manipulacion do censo, resurreccion de mortos, falsificacion de identidades, compra de
votos, ameazas, alteracion de horarios e convocatorias, encarceramento dos
considerados revoltosos, pucheirazo (ou substitucion masiva dos votos emitidos no
pucheiro ou urna electoral en beneficio do candidato oficial).... As diferentes modificaciéns
se fixeron das leis electorais non alteraron as bases do sistema, pois como dixo Canovas,
mentres existan gobernadores e alcaldes a disposicion dos gobernos, a moralidade nas
eleccidons sera un mito. Ata que isto non se corrrixa, os caciques seran os donos absolutos

do pais.



O REXENERACIONISMO

Foi una corrente intelectual, politica e literaria que impregnou a vida publica
espafola de finais do século XIX e comezos do XX. Caracterizouse tanto pola analise
dos males do pais e a sua critica ao sistema da Restauracion, como polo seu propésito
de atoparlle remedio e de renovar e modernizar a realidade politica e econdmica de
Espafa. Para os membros deste movemento, os problemas de Espafa derivaban da
existencia dun Estado ineficaz e dunha clase politica corrupta e oligarquica, asi como
dunh escaso e deficiente desenvolvemento dos recursos economicos. Para mellorar o
pais cumpria rexenerar o Estado e reforzar a estrutura produtiva.

O mais destacado representante das ideas rexeneracionistas foi Joaquin Costa.
Ao longo dos seus escritos e da sua actuacion persoal, defendeu un amplo programa
renovador desde dentro e desde arriba, para conxurar -dicia- as revoluciéns das ruas e
dos campos. Resumiase no seu lema: Escola e despensa. Programa de goberno: dar de
comer ao famento, dar de beber ao sedento, ensinar ao que non sabe, redimir o cativo. O
sedento é a terra; o famento dezasete millons de espanois; o ignorante a nacién en todas
as clases; o cativo os labradores, servos do fisco, da administracion e do cacique.

A fortaleza que mantifia o caciquismo levou os rexeneracionistas a aceptar a
necesidade de contar cun cirurxian de ferro, é dicir, un gobernante que actuase de forma
autoritaria, pero con caracter temporar, para reconducir 0 pais e acabar cos seus

profundos males.



